
Shrikrishna Karpura Stotram

ಶ್ರೀಕೃಷ್ಣಕರ್ಪೂರಸ್ತೋತ್ರಂ

ಕರ್ಪೂರಂ ಪೂರರೇಫೈರ್ವಿರಹಿತಮವನೀ ವಾಮನೇತ್ರೇಂದುಭೂಷಂ
ಕೃಷ್ಣಾಯೇದಂ ಪದಂಯಃ ಪ್ರಜಪತಿ ಸುಜನಷ್ಠದ್ರಯಂಯೋಜಯಿತ್ವಾ .
ನಾನಾಸೌಖ್ಯಾದಿಭೋಗೈಃ ಸಹ ಸ ವಿಹರತೇ ದೀರ್ಘಜೀವೀ ಪೃಥಿವ್ಯಾ-
ಮಂತೇ ಗೋಲೋಕವಾಸೋ ಭವತಿ ಹರಿರಸೇ ಲೀನಚಿತ್ತಸ್ಯ ತಸ್ಯ .. 1..
ಧ್ಯಾಯತ್ರೂನ್ರೂಪಂ ತ್ವದೀಯಂ ಹೃದಿ ವಿಮಲಮುಖಂ ಶಾಂತಚಿತ್ತೋ ಜನೋ
ಯೋ-
ಮಂದಂಮಂದಂ ಸ್ಮರನ್ ಸನ್ ತವ ಸುಮನುವರಂ ಪೂರ್ಣಮರ್ಥಂ ವಿಚಾರ್ಯ
.

ಭೋಃ ಕೃಷ್ಣ ತ್ವದ್ವಿಲೀನಂ ನಿಖಿಲಜಗದಿದಂ ಭಾವಯನ್ ಸುಪ್ರಹೃಷ್ಟೋ-
ಜೀವನ್ಮುಕ್ತಃ ಪ್ರಶಾಂತಃ ಪ್ರಭವತಿ ಸ ನರೋ ಲೋಕಪೂಜ್ಯಃ ಸುರೇಶ .. 2..

ನಾದಬ್ರಹ್ಮಾಂಕುರಸ್ತ್ವಂ ಸುನಿಖಿಲಜಗದಾಧಾರಬೀಜಸ್ವರೂಪಃ
ಸಿದ್ಧಾನಾಂ ಸಿದ್ಧರೂಪಃ ಕುಲಜನಹೃದಯೇ ಚಿತ್ಕಲಾಕಾರರೂಪಃ .
ಕಾಲಸ್ಯಾಂತಸ್ವರೂಪಃ ಕಲಿಕಲುಷ ಮಹಾಕಾಲರೂಪಸ್ತ್ವಮೇವ
ಶ್ರೀಮದ್ಯೋಗೇಶವಂದ್ಯಸ್ತ್ವಮಸಿ ಮಧುರಿಪುಃ ಪಾಹಿ ಮಾಂ ದೀನಬಂಧೋ .. 3..

ಗೋಪೀನಾಂ ಕಾಮದೇವೋ ದ್ರುಪದತನುಜನುಃ ಕಾಮಧೇನುಸ್ವರೂಪೋ-
ಗೋಪಾಲಾನಾಂ ಸಖಾ ತ್ವಂ ವಿವಿಧನೃಪನುತೋ ವಾಂಧವಃ ಪಾಂಡವಾನಾಂ .

ನಂದಸ್ಯಾನಂದದಾತಾ ಸಹಚರವರದೋ ರಾಧಿಕಾಚಿತ್ತಚೌರೋ-
ರತ್ನಂ ತ್ವಂ ಯಾದವಾನಾಂ ಶಿವಸಖಕೃಪಯಾ ರಕ್ಷ ಮಾಂ ನಾಥಹೀನಂ .. 4..

ವಿಷ್ಣುಸ್ತ್ವಂ ವ್ಯಾಪಕತ್ವಾತ್ತ್ವಮಸಿ ಗಿರಿಧರೋ ಗೋಶಿಖಾಧಾರಣತ್ವಾತ್
ಕೃಷ್ಣಃ ಶ್ಯಾಮಾಂಗಕತ್ವಾದ್ಯದುಕುಲಜನನಾದ್ವಾಸುದೇವಸ್ತ್ವಮೇವ .

ಪೂರ್ಣಬ್ರಹ್ಮಾತ್ಮಕತ್ವಾತ್ತ್ವಮಸಿ ಹಿ ನಿಖಿಲಾನಂದರೂಪಾಚ್ಯುತಾಖ್ಯಃ
ಕಾಲೀ ತ್ವಂ ಪುಂಸ್ವರೂಪಾ ಕುಲಜನವರದಃ ಕಾಲಸಂಕಲ್ಪನಾಚ್ಚ .. 5..
ಮಹಾಮೇಘಶ್ಯಾಮಂ ಮಣಿಮುಕುಟ ಪೀತಾಂಬರಧರಂ
ಸುವೇಣುಂ ಬಾಹುಭ್ಯಾಂ ದಧತಮತಿಶೋಭಾಯುತತನುಂ .

ಹರೇ ಪ್ರತ್ಯಾಲೀಢಾಸನಪರಿಗತಂ ತ್ವಾಂ ಸ್ಮಿತಮುಖಂ
ತ್ರಿಪಂಚಾರೇ ಪೀಠೇ ಸ್ಮರತಿ ಕುಲಜಃ ಕೃಷ್ಣಮತುಲಂ .. 6..

ಶ್ರೀಕೃಷ್ಣಕರ್ಪೂರಸ್ತೋತ್ರಂ

ದಿವಾ ಶ್ರೀಕೃಷ್ಣ ತ್ವಾಂ ಯಜತಿ ತುಲಸೀಪತ್ರಕಮಲೈ-
ರ್ಜನೋಯೋ ಲಕ್ಷಂಚ ಪ್ರಜಪತಿ ಮನುಂ ತೇ ದೃಢಮನಾಃ .
ನರೇಂದ್ರಃ ಸಂಭೂಯ ಪ್ರಭವತಿ ಸ ಲಕ್ಷ್ಮೀಪತಿರಂ
ಮಹಾವಾಗೀಶಾನೀ ನಿವಸತಿ ಚ ತತ್ಕಏಠಕುಹರೇ .. 7..

1ಲತಾಗೇಹೇ ಸ್ಥಿತ್ವಾ 2ನವನಿಧುವನಾಂತರ್ಗತಮನಾ
ಯಜನ್ ತ್ವಾಂ ರಾತ್ರೌ ಶ್ರೀರಮಣ 3ಕುಲಪುಷ್ಪೈಃ 4ಕುಲಧನೈಃ .
5ಕುಲಸ್ಥಾನಂ ಪಶ್ಯನ್ ಪ್ರಜಪತಿ ಮನುಂ ಯಃ 6ಕುಲಜನಃ
ಸ ಜೀವನ್ಮುಕ್ತಃ ಸನ್ ವಿಚರತಿ ಶಿವೋಽಕ್ಷಿತಿತಲೇ .. 8..

ಮಹಾ ಜನ್ಮಾಷ್ಟಮ್ಯಾಂ ತವ ಚರಣಯುಗ್ಮಂ ಮುನಿಪತೇ
ನಿಶಾಯಾಮಭ್ಯರ್ಚ್ಯ ಪ್ರಜಪತಿ ಸಹಸ್ರಾಕ್ಷರಮನುಂ .

ಹೃದಂಭೋಜೇ ಧ್ಯಾಯನ್ ತವ ಲಲಿತರೂಪಂ ಸಪದಿಯಃ
ಸದಾನಂದಾಕಾರಃ ಪ್ರಭವತಿ ಸ ಮಾನ್ಯಃ ಸುರಸಮಃ .. 9..
ಸಮಾರಾಧ್ಯ ಪ್ರಾಣೇಂದ್ರಿಯಮಪಿ 7ಕುಲಾಚಾರವಿಧಿನಾ
ವಲಿಂ ಕಾಮಕ್ರೋಧಾದಿಕಪಶುಗಣಾನಾಂ ಪ್ರತಿದಿನಂ .

ಪ್ರಯಚ್ಛೇದ್ಯಸ್ತುಭ್ಯಂ ತವಚರಣ ಪದ್ಮಾರ್ಪಿತಮನಾಃ
ಸ ಏವ ಬ್ರಹ್ಮಜ್ಞಃ ಸ ಚ ಪರಶಿವಃ ಸೈಷ ಸಕಲಃ .. 10..
ಅನಂತ ಶ್ರೀಕೃಷ್ಣ ತ್ರಿಪುರಹರವಂಧೋ ಸುರನುತ
ತ್ವಮೇತದ್ಬ್ರಹ್ಮಾಂಡಂ ಸೃಜಸಿ ಮನಸಾ ರಕ್ಷಸಿ ಹರೇ .

ಪುನಃ ಸ್ವಾಮಿನ್ ಕಾಲೇ ಸಕಲಮಪಿ ಲೀನಂ ಪ್ರಕುರುಷೇ
ತ್ವಮೇವೈಕೋ ನಾನ್ಯಸ್ತ್ವಮಸಿ ಜಗತಾಂ ಮುಖ್ಯನಿಲಯಃ .. 11..
ಅಭೂಮಿಸ್ತ್ವಂ ಭೂಮನ್ ಗುಣವಿಷಯಯೋರ್ವಾಙ್ಮನಸಯೋಃ
ಕಥಂ ಸ್ತೋತುಂ ಶಕ್ಯೋ ಭವಸಿ ಧನಶಂಶೇರವಚಸಾ .

ತಥಾಪಿ ತ್ವದ್ಭಕ್ತಿರ್ಮುಖರಯತಿಮಾಮತ್ರ ಭವತೀ
ಸಪರ್ಯಾಪರ್ಯಾಯಃ ಪ್ರಭವತು ತತಸ್ತ್ವತ್ಸ್ತುತಿರಯಂ .. 12..

(ಟಿಪ್ಪಣೀ
1ಲತಾಃ ಇಡಾಪಿಂಗಲಾಸುಷುಮ್ಣಾನಾಡೀತ್ರಯಂ ತಸ್ಯ ಗೇಹಂ
ನಾಡೀಸ್ಪಂದಸ್ಥಾನಮಾಜ್ಞಾಚಕ್ರಂ .

2ನವನಿಧುವನಂ ಮೂಲಾಧಾರಗತಕುಂಡಲ್ಯಾಃ
ಸಹಸ್ರಾರಸ್ಥಪರಶಿವೇನಸಹ ಸಂಯೋಗಸ್ಥಾನಂ ..

3 ಕುಲಪುಷ್ಪಾನಿ ಮೂಲಾಧಾರಗತಕುಂಡಲ್ಯಾ ಸಹಸ್ರಾರಗತಚಂದ್ರಮಂಡಲೇ
ಆಘಾತಾತ್ ನಿಸೃತಲಾಕ್ಷಾರಸಾಭಾಮೃತವಿಂದವಃ .

4 ಕುಲಧನಾನಿ ಪಂಚಪ್ರಾಣಾಃ
5ಮೂಲಾಧಾರಸ್ಥಕುಂಡಲ್ಯಾ ಆರೋಹಾವರೋಹಕ್ರಮ ಏವ ಕುಲಾಕುಲಕ್ರಮಃ
ತಸ್ಯ ಸ್ಥಾನಂ ಮೃಣಾಲತಂತುಃ .
6 “ಕುಲಾಕುಲಕಮಾಭ್ಯಾಸದ್ಭವೇತ್ಕೌಲೋವರಾನನೇ” .ಇತಿ ವಚನಾತ್
ಏವಂ ಕೌಲೋ ಭವತಿ ಸ ಏವ ಕುಲಜನಃ ಪ್ರಥವಾ ಕುಲತಃ ಉಚ್ಯತೇ .)

7 ಕುಲಾಚಾರವಿಧಿರೇವ ಕುಲಾಕುಲಕ್ರಮಾಭ್ಯಾಸಂ
ಇತಿ ಶ್ರೀಧನಶಂಶೇರಜಂಗವರ್ಮಣಾವಿರಚಿತಂ ವೀರೇಂದ್ರಕೇಸರಿನ್
ಶರ್ಮಣಾ ಸಂಶೋಧಿತಂ ಶ್ರೀಕೃಷ್ಣ ಕರ್ಪೂರಸ್ತೋತ್ರಂ ..

